
CYNLLUN
GWEITHREDOL
28/01/26 RS
Mae’r Cynllun Gweithredu hwn yn gynllun a fydd yn cael ei addasu/ychwanegu ato yn flynyddol. Y nod yw i’r staff i weithio o fewn y fframwaith.

*Mae ‘rhieni’ yn cyfeirio at unigolion sydd â chyfrifoldeb am y plentyn.

DEDDF PLANT 1989
Mae Cylch Bodhyfryd yn cydnabod pwysigrwydd y Ddeddfwriaeth hon ac yn ymgymryd i’w gweithredu yn y gweithle ar bob adeg. Mae cysur, iechyd, maeth, diogelwch ac urddas y plentyn yn ganolog i athroniaeth gofal dydd Cylch Bodhyfryd.
CONFENSIWN Y CENHEDLOEDD UNEDIG AR HAWLIAU PLANT
Mae Cylch Bodhyfryd yn gweithredu yn unol â Chonfensiwn y Cenhedloedd Unedig, i’r perwyl hwn bydd gan blant yr hawl i ddisgwyl i bob oedolyn sydd â chyfrifoldeb drostynt eu hamddiffyn rhag camdriniaeth o bob math.
Y DDARPARIAETH

Cyfleusterau

Mae Cylch Bodhyfryd yn Gylch Meithrin sydd wedi ei sefydlu i wasanaethu plant ardal Hightown. Mae wedi ei leoli ar dir Ysgol Bodhyfryd, Wrecsam.
Mae Cylch Bodhyfryd wedi gofrestru ac Arolygaeth Gofal Cymru ar gyfer 78 o blant. Rhif cofrestru AGC CYM00006041

Mae’r Cylch Meithrin ar bob achlysur yn annog eu staff i hyfforddi ymhellach ymhob agwedd o’u gwaith. 

Mae pob aelod o staff yn cael eu hannog i wneud hyfforddiant. Mae pob aelod o staff wedi gwneud yr hyfforddiant craidd ac wedi canolbwyntio ar hyfforddiant ar y cwricwlwm newydd. Mae manylion hyfforddiant y staff ar gael yn ei ffeil staff.

Adeilad
System diogelwch i reoli mynediad i’r adeilad e.e giât, clo.
Cabannau penodol wedi’u creu i greu amgylchedd ysgogol
Toiledau a man newid clytiau
Cegin
Ardal chwarae tu allan gyda arwynebedd diogel
Swyddfa
Ystafell gyfarfod i rieni (Cyntedd neu swyddfa)
Ardal i ddatblygu chwilfrydedd a gwerthfawrogiad o fyd natur mewn plant
Mae’r Cylch wedi’i gofrestru i dderbyn arian Dechrau’n Deg ac arian cynnig gofal plant

Adnoddau
● Disgwylir i’r adnoddau cael eu cadw mewn cyflwr da ac yn y mannau priodol.
● Disgwylir i’r staff sicrhau bod yr offer yn saff i’r plant ym mhob adran.  Mae’r Cylch  yn gwaredu unrhyw adnodd sydd wedi torri neu sydd ddim yn addas i’r Cylch .
Disgwylir i’r staff redeg rhaglen o lanhau adnoddau / teganau meddal yn gyson

Iaith
Mae’r Cylch yn gweithredu trwy gyfrwng y Gymraeg. Defnyddir y Dull Trochi i gyflwyno’r iaith Gymraeg i’r plant.

Oriau Agor
Llun – Gwener:  8yb  - 17:30yp. 

Mae'r cylch ar agor 39 wythnos y flwyddyn, a bydd yn gweithredu clwb gwyliau.

Ffioedd

£3 - 08:00-09:00 (Clwb Brecwast)
£13 - 11:30-15:00 (Meithrin Mwy)
£12 - 09:00 -12:15/12:15-15:00 (Dechrau’n deg cofleidiol)

Meithrin
£10 - 09:00-11:30
£23 - 09:00-15:00
£25 -  08:00-15:00
£35 - 08:00-17:30

Clwb ar ol ysgol
£6 - 15:00-16:00
£8 - 15:00-17:00
£10 - 15:00-17:30

Rhaid talu yn wythnosol / fisol drwy drosglwyddiad banc

NOD AC AMCANION MUDIAD MEITHRIN

Nod
Y nod yw cynnig gwasanaeth gofal o safon trwy gyfrwng y Gymraeg i deuluoedd yr ardal.

Egwyddorion:
bod caffael yr iaith Gymraeg o fantais i blant.
y dylid sicrhau cyfle cyfartal i bob plentyn gael mynediad i wasanaethau cyfrwng Cymraeg.
bod dilyniant addysg Gymraeg yn hanfodol i bob plentyn sy’n mynychu ein darpariaeth.
bod chwarae yn sylfaenol i ddatblygiad plant yn gorfforol, yn emosiynol yn ieithyddol, yn gymdeithasol, ac yn ddeallusol.
bod plant, waeth beth fo’u hangen, yn elwa o brofiadau blynyddoedd cynnar o ansawdd da. Byddwn yn croesawu plant ag anghenion ychwanegol i’n darpariaeth.
bod y teulu yn sylfaen i ddatblygiad plant. Byddwn yn sicrhau pob cyfle i deuluoedd gefnogi profiadau blynyddoedd cynnar eu plant, ac yn cynnig cefnogaeth ieithyddol a chymdeithasol i deuluoedd trwy weithgareddau ein darpariaethau.
bod hawliau plant yn unol â Chonfensiwn y Cenhedloedd Unedig ar Hawliau Plant a Deddf Plant 1989 yn holl bwysig. I’r perwyl hwn bydd gan blant yr hawl i ddisgwyl i bob oedolyn sydd â chyfrifoldeb drostynt eu hamddiffyn rhag camdriniaeth o bob math.

Datganiad o werthoedd
Mae Mudiad Meithrin yn credu bod gan bob plentyn yr hawl i’r canlynol:
derbyn gofal, cariad a pharch
derbyn sylw a chefnogaeth briodol fydd yn cwrdd â’i anghenion unigryw ei hun
elwa ar bob cyfle i chwarae
derbyn arweiniad a fydd yn ei alluogi i fod yn aelod cyflawn o’i gymdeithas
cael ei symbylu i’w alluogi i ddatblygu i’w lawn botensial
manteisio ar brofiadau blynyddoedd cynnar trwy gyfrwng y Gymraeg
cael ei drin yn gyfartal, waeth beth fo’i hil, lliw, crefydd, cenedl neu gefndir cymdeithasol
disgwyl i bob oedolyn sy’n gyfrifol amdano ei amddiffyn rhag pob niwed.
Bydd Cylch Bodhyfryd yn gweithio mewn partneriaeth â rhieni/gwarcheidwaid i hyrwyddo’r gwerthoedd hyn.
TREFN COFRESTRU, CYRRAEDD A CHASGLU

Cofrestriad
Mae Cylch Bodhyfryd wedi cofrestru ar gyfer 78 o blant rhwng 2 a 4 mlwydd oed

Mynediad
Cyn derbyn plentyn i’r Cylch rhaid rhoi sylw i’r canlynol:
 A oes lleoedd ar gael – rhaid ystyried cymhareb staff/plentyn yn yr ystafell, oedran y plentyn ac anghenion cofrestru.
Gweithdrefnau Dechrau’n Deg 
Cynnig Gofal Plant 30 awr
Dyddiad y cais – rhaid ystyried y rhai sydd ar y rhestr aros.
Darpariaeth a chyfleusterau addas - rhaid ystyried anghenion a lles y plentyn neu'r teulu. 
Sicrhau nad yw’r plentyn wedi dod o Gylch arall lle bo haint yn bresennol
Rhaid ystyried os yw’r plentyn yn mynychu’r ysgol yn y bore.
Mae’r cylch wedi cofrestru i ddarparu gofal plant 30 awr
Mae’r Cylch wedi cofrestru i ddarparu Dechrau’n Deg.

Ymholiadau
Mae pob rhiant sydd yn gwneud ymholiad yn derbyn pecyn gwybodaeth y Cylch . 
Os derbynnir cais gan riant i ymweld â’r Cylch rhaid eu cyfeirio at yr Arweinydd. 
Bydd y rhieni yn derbyn gwahoddiad i ymweld â’r Cylch pan yn gyfleus iddynt. 
Yr Arweinwyr fydd yn gyfrifol am eu hymweliad a’u cyflwyno i’r staff.
Os am ryw reswm, ar ôl derbyn pecyn gwybodaeth neu ar ôl ymweld â’r Cylch nid yw’r rhieni yn penderfynu cofrestru eu plentyn, bydd yr Arweinydd yn cysylltu â’r teulu i ofyn am y rhesymau.  
Dylid rhoi manylion y grant cymhorthdal ffioedd i bob teulu
Dylid rhoi gwybodaeth gofal plant di dreth hefyd.
Dylid rhoi gwybodaeth gofal plant 30 awr hefyd.
Dylid rhoi gwybodaeth Dechrau’n Deg.

Archebu Lle
Bydd yr Arweinwyr yn trafod ac ateb unrhyw gwestiynau gan y rhieni / gwarcheidwaid a sicrhau bod yr holl waith papur yn gyflawn.
Os ydynt yn blentyn sy’n gymwys i leoliad Dechrau’n Deg / Cynnig Gofal plant cydweithir â’r adran priodol i sicrhau fod y gwaith papur cywir wedi ei lenwi er mwyn sicrhau lle yn y Cylch.
Bydd y Cylch drwy gydweithrediad y rhieni / gwarcheidwaid yn sicrhau eu bod yn diweddaru manylion am eu plentyn, gan gynnwys y rhai a awdurdodir i gasglu’r plentyn.
Gofynnir i rieni  lenwi ac arwyddo cytundeb gyda’r Cylch Meithrin.  Os am unrhyw reswm, bydd y rhieni / gwarcheidwaid am newid patrwm eu sesiynau wythnosol, bydd yn ofynnol iddynt roi mis o rybudd os yn bosib ymlaen llaw.  Bydd y Cylch yn gwneud eu gorau i gwrdd ag anghenion y rhieni / gwarcheidwaid, ond ni all warantu y bydd sesiynau rhydd ar gael.

Trefn Cyrraedd
Bydd yr Arweinwyr yn croesawu’r rhieni a’r plant a sicrhau bod y rhieni yn arwyddo’r plentyn i mewn i’r Cylch. 
Yr arweinwyr sydd yn agor prif ddrws y Cylch i’r rhieni. Ni all rieni agor y drws eu hunain.  Yn absenoldeb yr arweinwyr, bydd un o’r cymorthyddion yn ateb y drws.
Mae’r staff yn croesawu’r plentyn a’r rhieni.
Mi fydd yr Arweinwyr yn derbyn plant wrth prif fynedfa’r Cylch.
Bydd aelod o staff yn mynd i nol plant Meithrin Mwy o’r Ysgol wedi i sesiwn meithrin yr ysgol orffen am 11:30.



Trefn Casglu
Gofynnir i’r rhieni / gwarcheidwaid gasglu’r plant yn brydlon a chedwir Cylch Bodhyfryd yr hawl i godi tâl ychwanegol os fydd y rhieni / gwarcheidwaid yn hwyr yn casglu’r plentyn.
Y staff sy’n agor prif ddrws y Cylch i’r rhieni / gwarcheidwaid. Ni all rieni agor y drws eu hunain.
Mae’r rhieni / gwarcheidwaid yn casglu’r plant.
Mae’r rhieni / gwarcheidwaid yn derbyn adborth ar lafar am ddiwrnod y plentyn.

Dylai staff nodi amser cyrraedd a gadael y plentyn os yw tu allan i oriau arferol y Cylch.  Bydd angen i’r rhiant / gwarcheidwad arwyddo’r ffurflen Arwyddo i Mewn ac Allan.

Trefn staff cyn i’r rhieni / gwarcheidwaid casglu’r plant
Rhaid sicrhau fod unrhyw wybodaeth sydd i’w drosglwyddo i’r rhieni / gwarcheidwaid yn barod.
Disgwylir i’r plant gael wynebau a dwylo glân (a chlytiau os yn berthnasol) yn barod i’w trosglwyddo i’r rhieni / gwarcheidwaid.
Rhoi eiddo’r plant yn y bagiau cywir a dychwelyd unrhyw ddilledyn budr / clytiau mewn bag wedi ei glymu.
Sicrhau bod y plant yn mynd â phopeth gyda hwy adref fel cotiau, hefyd unrhyw lun neu waith crefft maent wedi eu gwneud ar y diwrnod.
Rhieni / gwarcheidwaid neu berson awdurdodedig a nodir ar y ffurflen Casglu Plant neu drefniant cynt sydd â’r hawl i gasglu’r plentyn. Ni all unrhyw berson arall fynd â’r plentyn. Os oes amheuaeth, peidiwch â gadael y person fynd â’r plentyn. Yn y sefyllfa yma fydd yr Arweinwyr yn cysylltu hefo manylion cyswllt y rhiant/gwarchodwr fel y nodir ar y ffurflen gofrestru.  

Terfyniad 
Mae angen mis o rybudd gan y rhieni / gwarcheidwaid cyn i’r plentyn ein gadael, a bydd y ffi arferol yn daladwy am y mis hwnnw.

Trefn Tywydd drwg
Bydd arweinwyr y cylch yn cysylltu a’r unigolyn cyfrifol yn gynnar yn y bore.
Bydd penderfyniad ynglŷn a chau oherwydd eira’n ddibynnol os yw Sir Wrecsam yn cau’r ysgol ac a yw aelodau’r staff yn gallu cyrraedd y gwaith
Os penderfynir cau’r cylch bydd yr arweinydd yn cysylltu a’r rhieni trwy text, grŵp caeëdig facebook neu galwad ffon i roi gwybod iddynt.

Petai tywydd gwael yn taro pan fo’r plant yn y cylch bydd yr arweinydd yn gwneud y penderfyniad i gau a’i peidio gan gadw’r canlynol mewn cof.
A yw’r ysgol yn cau?
A yw hi’n ddiogel i rieni gasglu’r plant?
A all y staff gyrraedd adref o’r gwaith?
Cysylltir a’r rhieni yn yr un modd.

CYMHAREB
Cymhareb staff:plant
Cymhareb staff i blant yn y Cylch  yw:
Oedran 2 - 3 Cymhareb -  1 staff : 4 plentyn
Oedran 3 – 4 Cymhareb – 1 staff : 8 plentyn
Os oes  unrhyw anhawsterau i gydymffurfio â’r uchod, dylid trafod gyda’r arweinydd yn syth.  Bydd staff wrth gefn y Cylch Meithrin sydd â GDG a ffeil staff gyflawn yn cael gwybod ac yn llenwi bwlch yr aelod staff sy’n absennol.
Os yw aelod o staff yn sâl dylid rhoi gwybod i’r arweinydd y noswaith gynt neu fan bellaf erbyn 7.30 y bore hwnnw.

SALWCH/ANAFIADAU

Mae arweinydd a staff Cylch Bodhyfryd eisiau annog a hybu iechyd da a hylendid i’r plant yn eu gofal.
Yn benodol, mae hyn yn cynnwys edrych ar y plant am arwyddion a symptomau o glefydau cyswllt fel Brech yr Ieir, Y Frech Goch, Y Dwymyn Doben/Clwy’r pennau, Rwbela, Meningitis, Hepatitis, dolur rhydd, chwydu a gwres o 101F/38°C neu fwy.
Er lles pawb ni fydd y Cylch yn derbyn unrhyw blentyn i Gylch Meithrin Bodhyfryd os yw yn dioddef o unrhyw salwch heintus.
Mewn achosion o ddolur rhydd neu chwydu, mae’n rhaid gadael o leiaf 48 awr ar ôl i’r symptomau ddiflannu cyn i’r plentyn ddychwelyd i’r Cylch .
Dylid adrodd i’r arweinydd a nodi’n syth unrhyw sylw ar heintiau neu anafiadau.  Dylid adrodd i Wasanaeth Iechyd Cyhoeddus ac AGC os oes achosion dylid eu hysbysu ohonynt.
Dylid nodi y rheswm dros absenoldeb ar y ffurflen salwch sydd i’w chadw gyda’r gofrestr.
Mewn achos o anaf, rhaid ysgrifennu’r manylion yn y Llyfr Damweiniau a rhaid i’r staff, arweinydd a rhieni / gwarcheidwaid ei arwyddo.
Rhaid nodi unrhyw ddigwyddiad yn y Llyfr Digwyddiadau. Rhaid i staff, Arweinydd a’r rhieni / gwarcheidwaid ei arwyddo.
Rhaid cadw cofnod perthnasol yn ffeil y plentyn.

Arfer Da
[bookmark: cysill]Rhaid i staff fod yn ymwybodol o sefyllfaoedd peryglus fel eitemau bach o fewn cyrraedd plant bach, ymddygiad corfforol, ayyb. Ein polisi yw osgoi niwed yn hytrach na delio â hwy.
Rhaid peidio gadael plant ar ben eu hunain – yn yr ystafelloedd, tu allan na’r toiledau.
Peidiwch â gadael staff sydd ar brofiad gwaith ar ben eu hunain gyda’r plant.
Rhaid i staff hyrwyddo perthynas positif gyda’r plant. Dylid cymryd camau yn ystod y dydd i sicrhau diogelwch, cysur a lles.
Ein nod yw cynnig awyrgylch ddiogel a glân drwy gynnal a chadw'r ystafell ac offer, a rhoi canllawiau a threfn sydd yn galluogi’r staff i weithio yn ddiogel heb risg i’w hunain, y plant ac eraill.
Cynnig unrhyw hyfforddiant neu oruchwyliaeth sydd angen ar staff i sicrhau ein bod yn cyrraedd y safonau hyn.

Meddyginiaeth

Gall meddyginiaeth ond gael ei roi gyda dymuniad clir ac awdurdod y rhieni / gwarcheidwaid.
Rhaid gwneud yn siŵr bod y ffurflen caniatâd rhoi meddyginiaeth yn cael ei arwyddo gan y rhieni / gwarcheidwaid.





Rhoi meddyginiaeth
Rhaid i rieni / gwarcheidwaid lenwi ffurflen Atodiad 57 i ganiatâu i staff roi meddyginiaeth i’r plentyn
Pan fydd y plentyn yn cyrraedd gyda meddyginiaeth, rhaid symud y moddion o fag y plentyn a’i roi mewn bocs moddion pwrpasol.
Rhaid i rai moddion, er mwyn eu cadw’n ddiogel, gael eu cadw yn yr oergell.
Rhaid cymryd gofal dwys tra yn y broses o weinyddu meddyginiaeth a’i storio. Ni ddylid rhoi’r feddyginiaeth ar unrhyw  arwynebedd gwaith.
Dim ond y staff sydd â’r hawl i roi meddyginiaeth sydd i nodi ar y daflen cofnodi meddyginiaeth.
Pan roddir meddyginiaeth, dylid cael 2 aelod o staff yn bresennol fel tyst.
Rhaid cael y rhiant / gwarcheidwad i arwyddo’r ffurflen i ddweud eu bod wedi derbyn y wybodaeth gan staff ar ddiwedd y dydd (Atodiad 57)
Rhaid i rieni / gwarcheidwaid hefyd arwyddo a llenwi’r ffurflenni perthnasol.
Dim ond meddyginiaeth sydd wedi ei rhagnodi gan feddyg sydd yn cael ei weinyddu i blentyn.
Rhaid cadw meddyginiaeth yn ôl y cyfarwyddiadau ar y feddyginiaeth. Inhalers i’w gadw mewn bocs yn y gegin. 

Trefn salwch plentyn
Gyda lles y plentyn mewn golwg a lles y plant eraill, os ym marn y staff mae  plentyn yn sâl, rhaid cysylltu â’r rhieni / gwarcheidwaid a gofyn iddynt i gasglu’r plentyn cyn gynted â phosibl.
Os bydd damwain neu salwch difrifol, rhaid cysylltu â’r rhieni / gwarcheidwaid yn syth â’r gwasanaethau argyfwng a chymryd y camau priodol.
Os na fydd y rhiant / gwarcheidwaid ar gael, bydd yr Arweinydd neu aelod arall o staff yn cymryd gofal o’r sefyllfa ac os oes angen, mynd â’r plentyn i’r ysbyty gyda’r manylion perthnasol.
 Os bydd y plant yn dod mewn cyswllt â gwaed, er enghraifft - trwyn sy’n gwaedu, briw, clwyf ayyb  - dilynwch y drefn isod:
Gwisgwch fenig PIWS a ffedog dafladwy
Gosodwch dywelion papur dros y gwaed i’w amsugno
Rhowch y tywelion papur yn y bin pwrpasol
Golchwch yr ardal gyda sylwedd Milton
Rhowch y tywelion papur a ddefnyddiwyd yn y bin pwrpasol
Golchwch yr ardal gan ddefnyddio tywelion papur glan a glanedydd a dŵr
Rinsiwch yr ardal a’i sychu
Sicrhewch fod unrhyw offer a ddefnyddiwyd yn cael ei olchi’n lan a’i gadw yn y lle pwrpasol.
Gwaredwch y ffedog a’r menig a golchwch eich dwylo’n lân.

NI DDYLIR DEFNYDDIO CADACHAU NA MOP Y GELLIR EU HAIL DDEFNYDDIO AR GYFER Y PWRPAS HYN

● Os fydd gwaed yn gollwng ar y carped neu ddefnydd amsugnol, rhaid adrodd yn ôl i’r arweinydd ac mi fydd yn cymryd y camau priodol.
● Os fydd digwyddiad o gnoi, yn enwedig ble mae’r croen wedi ei dorri, rhaid dweud wrth yr Arweinydd yn syth.
● Rhaid adrodd pob digwyddiad cymorth cyntaf i’r Arweinydd yn syth. 
● Mewn sefyllfaoedd ble mae’r staff yn ansicr a oes angen triniaeth cymorth cyntaf neu beidio, polisi’r Cylch yw trafod gyda’r arweinydd a’r Person Cyfrifol yn syth er mwyn iddi hi asesu’r sefyllfa.

Dylid rhoi gwybod i’r unigolyn cyfrifol am unrhyw achos o ddamwain sydd wedi achosi anaf ddifrifol.


Argyfwng
Petai plentyn angen triniaeth feddygol mewn argyfwng a bod y Cylch yn methu cysylltu â’r rhieni / gwarcheidwaid na’r personau cyswllt brys arall, bydd y Cylch  yn gwneud trefniadau angenrheidiol i sicrhau diogelwch y plentyn.
Mae arwyddo’r Cytundeb rhwng Cylch Meithrin a Rhieni (Atodiad 58) a’r ffurflen gofrestru (Atodiad 69) yn caniatáu i’r Cylch roi unrhyw driniaeth feddygol brys a allai fod yn angenrheidiol mewn argyfwng.

CYNLLUN GWEITHREDU YMATEB I DDAMWAIN

Darperir Llyfr Damweiniau a Llyfr Digwyddiadau yn y Cylch Meithrin. Diffinnir damweiniau fel unrhyw beth sy’n achosi niwed: megis plentyn yn syrthio ac yn anafu’i fraich, aelod o staff yn llithro ac yn troi ei bigwrn. Diffinnir digwyddiad fel unrhyw beth a fyddai wedi gallu achosi niwed: megis plentyn yn dianc o’r Cylch neu aelod o staff yn bachu troed mewn gwifren ond na chafwyd niwed.
Dylid sicrhau bod y rhiant yn llofnodi pob adroddiad am ddamwain / ddigwyddiad a bod copi o bob adroddiad yn cael ei anfon at yr Unigolyn Cyfrifol  / Person Cofrestredig fydd yn cynnal archwiliad i’r achos.  Yn dilyn hyn bydd angen gweithredu ar unrhyw beth sy’n achosi perygl o fewn y Cylch a cheisio rhwystro’r un ddamwain / digwyddiad rhag digwydd eto.
Os oes damwain neu ddigwyddiad difrifol i blentyn, gweithiwr neu ymwelydd o fewn y Cylch, yna mae’n rhaid adrodd am hyn i’r Awdurdod Gweithredol Iechyd a Diogelwch o dan rheoliadau RIDDOR (Reporting of Injuries, Diseases and Dangerous Occurences Regulations) o fewn 10 diwrnod ac i AGC. Diffinnir damwain neu ddigwyddiad difrifol fel y nodir isod:
Marwolaeth Neu Anaf Difrifol: Os bydd damwain yn gysylltiedig â'r gwaith ac un o'r cyflogeion, neu berson hunan-gyflogedig yn gweithio ar eich eiddo yn cael ei ladd neu yn dioddef anaf difrifol (gan gynnwys gweithred o drais corfforol); neu aelod o'r cyhoedd yn cael ei ladd neu ei ddwyn i ysbyty; rhaid hysbysu eich awdurdod gweithredol heb oedi.
Anafiadau Difrifol sydd angen eu hysbysu:
torri unrhyw asgwrn heblaw bysedd, bodiau neu fysedd y traed
colli rhan o'r corff
datgymalu'r ysgwydd, y clun, y benglîn neu'r asgwrn cefn
colli golwg (dros dro neu yn barhaol)
cemegyn neu fetel poeth yn llosgi'r llygad neu unrhyw anaf sy'n cyffwrdd â'r llygad
anaf o ganlyniad i sioc drydan neu losgiad trydanol sy'n achosi i'r person fynd yn anymwybodol neu sydd angen dadebriad neu fynd i ysbyty am fwy na 24 awr
unrhyw anaf arall: yn arwain at hypothermia, salwch o ganlyniad i wres neu fynd yn anymwybodol; neu sydd angen dadebriad; neu fynd i ysbyty am fwy na 24 awr
mynd yn anymwybodol o ganlyniad i fygu neu ddod ar draws sylwedd neu asiant biolegol niweidiol
salwch sydyn sy'n gofyn am driniaeth feddygol, neu fynd yn anymwybodol o ganlyniad i ddod i gysylltiad ag unrhyw sylwedd drwy anadlu, llyncu neu drwy'r croen.
Anaf Dros Dridiau: Os oes damwain yn gysylltiedig â’r gwaith (gan gynnwys gweithred o drais corfforol) a bod un o'ch cyflogeion, neu berson hunan-gyflogedig sy'n gweithio ar eich eiddo, yn dioddef anaf dros dridiau mae'n rhaid i chi hysbysu'r awdurdod gorfodaeth ymhen deng niwrnod.
Mae anaf dros dridiau yn un nad yw'n ddifrifol ond yn un sy'n golygu bod y person a anafwyd i ffwrdd o'r gwaith neu'n methu â gwneud gwaith arferol am fwy na thridiau (gan gynnwys dyddiau nad ydynt yn ddyddiau gwaith arferol). 

Afiechyd: Os bydd meddyg yn eich hysbysu bod un o'ch cyflogeion yn dioddef o afiechyd sy'n gysylltiedig â'r gwaith ac sy'n afiechyd sydd rhaid ei gofnodi, yna mae'n rhaid i chi hysbysu'r awdurdod gweithredol. Mae afiechydon cofnodedig yn cynnwys:
rhai gwenwynau
rhai afiechydon y croen fel dermatitis galwedigaethol, cancr y croen, wlser crôm, ffolicwlitis olew / acne
afiechydon yr ysgyfaint, yn cynnwys asthma galwedigaethol, clefyd y ffermwr, clefyd y llwch, asbestosis, mesothelioma
heintiau megis: leptosbirosis; hepatitis; y ddarfodedigaeth; anthracs; legionellosis a thetanws
afiechydon eraill fel: cancr galwedigaethol; rhai cyflyrau cyhyrsgrebydol; parlys môr a syndrome dirgryniad llaw-fraich
Digwyddiad Peryglus: Os bydd rhywbeth yn digwydd nad yw'n achosi anaf i'w gofnodi, ond a allasai yn amlwg fod wedi achosi anaf o'r fath, yna gallai fod yn ddigwyddiad peryglus y dylid ei gofnodi ar unwaith.
Er mwyn adrodd ar unrhyw ddamwain neu ddigwyddiad o’r fath dylid ffonio 0845 3009923 neu gellir cwblhau adroddiad ar y we.  Mae’r wefan yn darparu gwybodaeth bellach hefyd ynglŷn â threfn adrodd ar ddigwyddiad neu ddamwain ddifrifol.  https://www.hse.gov.uk/riddor/
AR ÔL DAMWAIN NEU DDIGWYDDIAD DIFRIFOL RHAID ADOLYGU’R ASESIAD RISG
IECHYD A DIOGELWCH

Dylai’r staff fod yn ymwybodol bod rhwymedigaeth statudol a moesol arnynt i gymryd gofal rhesymol am iechyd, diogelwch a lles eu hunain, cydweithwyr, plant, rhieni / gwarcheidwaid ac unrhyw un arall - yn cynnwys pobl fasnachol ac aelodau o’r cyhoedd.

Mae rheolau iechyd a diogelwch Cylch Bodhyfryd yn sicrhau bod staff o bob lefel yn ymwybodol o’u cyfrifoldebau. Mae’r risg yng Nghylch Bodhyfryd yn isel ond i gadw at ddiogelwch dwys i bawb, rhaid cadw at y canlynol:

Rhaid i staff gadw at safonau uchaf o hylendid a glendid personol yn enwedig wrth newid clytiau, yn y toiled, ac yn ystod amser bwyd.
Rhaid cadw ewinedd yn lân a rhaid gorchuddio unrhyw glwyf / briw gyda phlaster.
Rhaid gwisgo menig a ffedog dafladwy wrth ddelio gyda hylifau’r corff a dillad budr.
Rhaid adrodd i’r Arweinydd am unrhyw ddiagnosis neu amheuaeth o salwch mewn aelod o staff.
Rhaid i unrhyw aelod o staff adrodd i’r Arweinwyr os ydynt yn meddwl eu bod wedi bod mewn cysylltiad â rhywun gydag Aids / HIV Positif neu Hepatitis.
Rhaid i unrhyw staff sydd yn meddwl eu bod wedi bod mewn cysylltiad ag e.e. e.coli gysylltu â’r Arweinwyr drwy ffonio ac ni ddylai fynychu’r Cylch.  Dylai’r Arweinydd gysylltu â’r Unigolion Cyfrifol.
Rhaid cadw allanfa a mynedfa’r adeilad yn glir a diogel.
Rhaid cynnal asesiad risg yn rheolaidd o’r ystafell sy’n cynnwys pethau trydanol ac adeiladol.
Rhaid i staff fod yn ymwybodol o reolau tân.  Cynhelir dril tân rheolaidd.
Rhaid i staff dderbyn hyfforddiant Cymorth Cyntaf a bod yn ymwybodol o’r drefn ynglŷn â damweiniau.
Rhaid adolygu cynnwys y bocs cymorth cyntaf yn flynyddol.
Nid oes hawl ysmygu o fewn y Cylch nac ar dir agored yr adeilad gan aelodau’r staff.
Ni fydd hawl gan unrhyw weithwyr neu aelodau o’r cyhoedd ymweld â’r ystafell heb drefniant a heb i’r Arweinydd asesu’r risg i’r staff neu’r plant.  Os ceir yr hawl rhaid iddynt gael eu cludo trwy’r ystafell.  Unrhyw amheuaeth, dylid cysylltu â’r Unigolyn Cyfrifol.
Rhaid i bawb arwyddo’r llyfr arwyddo i mewn / allan.
Mae diogelwch yn bwysig i’r gofal mae Cylch Bodhyfryd yn ei gynnig ac mae unrhyw esgeulustod mewn materion diogelwch, hylendid a iechyd yn cael ei drin yn ddifrifol a gall fod yn fater disgyblu.
Os oes gan staff unrhyw amheuaeth am yr uchod, dylid cysylltu â’r Unigolion Cyfrifol.

Gweithdrefn Ymdrin â Gwaed a Hylifau Corfforol Eraill
http://www.wales.nhs.uk/sitesplus/documents/888/Infection%20Prevention%20and%20Control%20for%20Childcare%20Settings%20Final%202014%20%282%29.output.pdf
NI DDYLID DEFNYDDIO CADACHAU NA MOP Y GELLIR EU HAIL DDEFNYDDIO AR GYFER Y PWRPAS HYN

Os fydd digwyddiad o frathu / cnoi, yn enwedig ble mae’r croen wedi ei dorri, rhaid dweud wrth yr Arweinwyr yn syth.
Rhaid adrodd pob digwyddiad cymorth cyntaf i’r Arweinwyr yn syth.
Mewn sefyllfaoedd ble mae’r staff yn ansicr a oes angen triniaeth cymorth cyntaf neu beidio, polisi’r Cylch yw trafod gyda’r Arweinwyr a/neu’r Unigolion Cyfrifol yn syth er mwyn asesu’r sefyllfa.
Dylid nodi unrhyw ddamwain / argyfwng yn y Llyfr Damweiniau a Llyfr Digwyddiadau a thrafod gyda’r rhieni/gwarcheidwaid.

PERYGLON POSIB
Bydd Cylch Bodhyfryd yn dilyn holl bolisïau a gweithdrefnau’r Cylch Meithrin yn unol â’r Rheoliadau Gwarchod Plant a Gofal Dydd (Cymru) 2010 a’r Safonau Gofynnol Cenedlaethol, er mwyn lleihau peryglon posib.  Bydd y Cylch yn gwneud Asesiad Risg cyflawn o’r ddarpariaeth gan gynnwys unrhyw beryglon e.e.  llosgi o’r haul, pigiadau gwenyn, sbwriel, baglu, adnoddau wedi torri ayyb.

CYFATHREBU
Mae Cylch Bodhyfryd yn annog staff i ddatblygu eu sgiliau yn y gweithle.
Un o’r sgiliau sy’n angenrheidiol yw medru cyfathrebu gyda’r rheini. 

● Rhaid trafod pob rhiant fel unigolyn, mewn ffordd garedig a phroffesiynol. 
● Rhaid ennill parch y rhieni fel bod ganddynt hyder ynom i ofalu am y plant.
● Mae pob cyswllt â rhieni - ar y ffôn, yn ysgrifenedig neu wyneb i wyneb yn rhoi  cyfle i’r Cylch   i roi gwasanaeth o safon.
● Disgwylir i bob aelod o staff i fod yn groesawus a serchog gyda’r rhieni a’r cyhoedd.
● Cymerwch amser i siarad â’r rhieni a gwrandewch ar eu sylwadau.
● Cofiwch ddweud hwyl fawr wrth y plant wrth iddynt adael.
● Ein nod yw rhoi gwasanaeth o’r safon uchaf ym mhob agwedd o’n gwaith.



Ffôn
Rhaid ateb y ffôn yn syth. 
Dylid ateb  -Bore  Da/ Pnawn da Cylch Bodhyfryd ...... yn siarad.
Gwnewch yn siŵr bod papur a beiro wrth ymyl y ffôn i nodi negeseuon.
Rhaid trosglwyddo negeseuon cyn gynted â phosib, yn llawn ac yn glir er mwyn osgoi camddealltwriaeth.
Rhaid dychwelyd galwadau ffôn fel yr addewid, ar amser ac yn bendant rhaid peidio anghofio.
Ni ddylid derbyn galwadau ffon personol yn y gweithle os nad oes argyfwng teuluol.
RHANNU GWYBODAETH I’R RHIENI A GWEITHIO MEWN PARTNERIAETH
Mae’r Cylch  yn anelu i gefnogi a throsglwyddo gymaint o wybodaeth ac sy’n bosibl i’r rhieni ynglŷn â Cylch Bodhyfryd trwy:-
● Ffeil gwybodaeth rhieni ar gael yn y cyntedd sy’n trosglwyddo gwybodaeth berthnasol i rieni am wasanaethau gofal plant
● Gwybodaeth ar sesiwn plentyn
● Bocs sylwadau i dderbyn mewnbwn rhieni ar sut i wella ansawdd y gwasanaeth
● Cynnal nosweithiau agored yn ystod y flwyddyn


Hysbysfwrdd Cylch Bodhyfryd
Bydd yr hysbysfwrdd yn cynnwys 
Gwybodaeth gyffredinol ynghylch y Cylch  
Manylion fel Tystysgrif Yswiriant, 
Tystysgrif Aelodaeth MYM, 
Tystysgrif AGC

Bydd hysbysfyrddau eraill yn dangos
Gwaith y plant ac arddangosfeydd yn ymwneud a themâu’r Cylch Meithrin
Trosglwyddo gwybodaeth trwy gofnod y dydd
Lle mae’n briodol mae rhieni/gofalwyr yn derbyn ffurflen cofnodi gweithgaredd y plentyn ar ddiwedd bob sesiwn sy’n cofnodi manylion ar :-
● Pa weithgareddau mae’r plentyn wedi ei wneud?
● Unrhyw wybodaeth arall sy’n berthnasol i’r plentyn.

ANSAWDD Y GOFAL

Mae nod ac egwyddorion Mudiad Meithrin yn ganolog i bob agwedd o waith y Cylch.  Mae ansawdd a gofal yn cael eu sicrhau drwy:
Cofrestru gydag AGC
Cofrestru gyda Mudiad Meithrin – safon Efydd 
Darparu Dechrau’n Deg 
Hyfforddi staff – sicrhau fod pob aelod o staff yn derbyn yr hyfforddiant statudol ac yn cael y cyfle i fynychu hyfforddiant ar gyfer datblygiad proffesiynol parhaus
Arfarnu a rheoli perfformiad
Dilyn cynllun Cyn-ysgol Iach
Cofrestru gyda Iechyd yr Amgylchedd
Cofrestru gyda Chynllun Gŵen
Hunan Arfarnu blynyddol ar gyfer Estyn a AGC
Casglu adborth gan rieni
Cylch a staff yn gweithio gyda rhieni / gwarcheidwaid i gwrdd â gofynion unigol pob plentyn
● Er mwyn darparu gofal o ansawdd yn barhaol i’r plant, mae’n bwysig bod yr holl wybodaeth angenrheidiol yn cael ei drosglwyddo yn effeithiol ac i ni weithio gyda’n gilydd fel tîm.

● Mae’n bwysig bod yr holl staff yn edrych yn gyson am ffyrdd i wella’ ansawdd y gofal a gynigir i’r plant. 
● Disgwylir i bob aelod o staff i edrych yn daclus a gwisgo mewn ffordd broffesiynol a smart yng ngwisg Cylch Bodhyfryd. Rhaid i’r wisg fod yn lân trwy’r adeg.

● Wrth ofalu am y plant, mae’n angenrheidiol bod y staff ag agwedd hapus a brwdfrydig ac yn arddangos agwedd gofalus a chwrtais i’r rhieni.
● Rhaid i’r staff weithio fel tîm. Rhaid cydweithredu a pharchu staff eraill. 

● Nid yw’r staff i ddefnyddio unrhyw gosb gorfforol neu straen meddyliol ar blant. Ni ddylid defnyddio’r term term time ar unrhyw adeg.  Mae rhegi yn waharddedig ar bob adeg.

● Mae llwyddiant Cylch Bodhyfryd yn dibynnu ar wasanaeth broffesiynol a gofalgar rydym yn cynnig i’r plant, yn ogystal â’r hyder mae’r rhieni a’r cyhoedd yn ei gael ynom i ddarparu'r gwasanaeth.
● Rhaid i’r staff ddarllen a dilyn y canllawiau/ rheolau sydd yn Llawlyfr y Cwmni

CYFARFODYDD

Cyfarfod Staff llawn a’r Unigolion Cyfrifol
● Bydd cyfarfod staff llawn yn cael ei gynnal tair gwaith y flwyddyn. 
● Bydd Cofnodion yn cael eu cadw mewn llyfr perthnasol yn y cylch.
● Mae pythefnos o rybudd yn rhoi cyfle i bawb drefnu gofal plant a.y.b er mwyn mynychu’r cyfarfod.
● Mae disgwyl i staff i ddarllen y cofnodion cyn y cyfarfod a chyfrannu a rhannu syniadau ar faterion sydd i’w trafod.
● Disgwylir i bob aelod o staff fod yn bresennol.
●Os na fydd aelod o staff yn medru fod yn bresennol, rhaid dweud wrth yr Arweinydd cyn gynted â phosibl.
● Gobeithio bydd staff yn cymryd y cyfle i leisio barn a rhannu syniadau ym mhob cyfarfod.
[bookmark: _Hlk117777973]

Cyfarfod  staff  
Pwrpas y cyfarfod :
● Trafod materion yn ymwneud â rhediad yr ystafell
● Cynllunio ar gyfer yr pythefnos canlynol gan gymryd i ystyriaeth gofnodion y plant
● Trafod dyletswyddau  a chyfrifoldebau'r pythefnos ganlynol
●Trafod plant perthnasol yn gyfrinachol.
Trafod digwyddiadau a damweiniau i nodi a mynd i'r afael ag unrhyw thueddiadau

GWISG Y STAFF
Disgwylir i bob aelod o staff i gydymffurfio â’r rheolau gwisg Cylch Bodhyfryd yn ystod oriau gwaith. :
● Crys T Cylch Bodhyfryd
● Trowsus du plaen 
● Fleece/Hoodie Cylch Bodhyfryd
● Esgidiau du fflat.
● Rhaid clymu gwallt yn ôl
● Clustdlysau stỳds yn unig
● Oriawr heb ddarnau pigog a all grafu’r plant. 
● Ni ddylid gwisgo neclis, breichled na fodrwyon heblaw am fodrwy priodas.
● Ni ddylid gwisgo clustdlws yn y trwyn, aeliau, ceg .
● Ni ddylid gwisgo colur llachar 
● Dylid cadw’r ewinnau yn fyr i osgoi crafu’r plant
	SYLW






.  

TAI BACH A NEWID CLYTIAU
Tai Bach
Bydd plant yn cael eu hannog i ddefnyddio’r tŷ bach yn annibynnol (lle bo hynny’n briodol).
Sicrhau eu bod yn golchi eu dwylo gyda sebon a dŵr rhedegog a sychu eu dwylo gyda thywelion papur.

Cofiwch fod rhai plant tra’n chwarae yn anghofio’r angen i fynd i’r tŷ bach, dylid gofyn yn rheolaidd i’r plant os ydynt angen mynd. Nes fod plentyn yn sych yn llwyr, bydd damweiniau yn digwydd yn aml a bydd angen delio gyda'r rhain mewn ffordd sensitif ac effeithiol.

Os bydd damwain rhaid dilyn y cyfarwyddiadau canlynol:

Gwnewch yn siŵr bod y plentyn yn cael sylw yn syth gyda digon o gysur (ni ddylid barnu na beirniadu)
Ynyswch yr ardal er mwyn ei glanhau
Gwisgwch fenig a ffedog dafladwy a sicrhewch ddillad glan wrth law.
Glanhewch y plentyn yn yr ardal newid.
Gwaredwch ac unrhyw fater soled yn y tŷ bach a rhowch y dilledyn mewn bag plastig dwbl wedi ei glymu i’r rhiant ei olchi adref.
Ni ddylid rhoi’r dillad i fwydo mewn dŵr.

TAI BACH  A NEWID CLYTIAU / CEWYNNAU
Cyfarwyddiadau newid clytiau / cewynnau:
Dylid sicrhau preifatrwydd y plentyn wrth ddilyn y weithdrefn yma
Dylid sicrhau fod yr offer i gyd mewn cyflwr da
Casglu popeth sydd ei angen cyn dechrau
Casglu’r plentyn
Gwisgo ffedog a menig glân a rhoi gorchudd tafladwy newydd dros y mat newid bob tro
Tra’n newid clwt / cewyn plentyn, peidiwch â gadael plentyn ar ei ben ei hun
Rhoi’r clwt / cewyn budr/brwnt/gwlyb mewn sach blastig, ac yna yn y bin pwrpasol neu mewn bag dwbwl ar gyfer ei gludo adref
Rhoi’r gwlân cotwm /”wipes” a menig budr mewn sach blastig, ac yna yn y bin pwrpasol
Hongian arwydd “Gorsaf heb ei lanhau” ar y wal uwchben y man newid
Golchi’ch dwylo a dwylo’r plentyn gyda sebon a dŵr rhedegog a sychu gyda thywelion papur
Dychwelyd y plentyn i’r ystafell
Dychwelyd a golchi’r man newid i gyd gyda dŵr a glanhâydd, ei sychu gyda thywelion papur
Glanhau’r man newid gyda hylif gwrth facteria
Rhoi popeth i gadw a sicrhau bod yr ystafell yn daclus a glân
Tynnu’r arwydd ‘Gorsaf heb ei lanhau’ oddi ar y wal
Golchi dwylo gan ddilyn yr un drefn ag uchod
Ail stocio os bydd angen
Cofnodi ar y ffurflen newid clytiau ar y wal
Cofnodi ar daflen ddyddiol y plentyn
Sicrhau fod rhieni wedi arwyddo ffurflen caniatad newid clytiau / cewyn Atodiad 71a

TREFN AMSER BYRBRYD

Trefn paratoi bwyd
Rhoi’r byrddau a chadeiriau allan yn barod i’r plant os oes angen
Glanhau’r byrddau gyda hylif gwrth facteria a pharatoi’r ardal ar gyfer bwyd
Golchi dwylo
Gwisgo ffedog
Casglu popeth at ei gilydd
Glanhau’r man paratoi bwyd
Gwisgo menig tafladwy
Paratoi byrbryd yn y gegin
Paratoi y plant – rhaid gwneud yn siwr bod eu dwylo yn lân a hefyd bod y rhai hynaf yn mynd i’r tŷ bach a bod clytiau’r rhai iau yn lân
Rhoi’r plant i eistedd mewn cadeiriau pwrpasol.
Gweini’r bwyd / diod gan sicrhau fod y plant yn cael cyfle i gymryd rhan yn y gweini
Staff i ddefnyddio patrymau iaith addas ac annog plant i ddweud “Diolch”
Staff i eistedd wrth fyrddau a sgwrsio.
Rhaid golchi a sychu wyneb a dwylo’r plant os oes angen.
Clirio’r byrddau gyda help y plant a glanhau’r byrddau gydag anti-bac
Brwsio’r llawr os oes angen.

Gweinir bwyd amrywiol, iachus a maethlon mewn meintiau digonol sy’n addas ar gyfer anghenion y plant. Bodlonir anghenion dietegol arbennig plentyn, sy’n deillio o gyflwr iechyd, argyhoeddiad crefyddol, tarddiad hiliol neu gefndir diwylliannol y plentyn.

Sicrheir bod cyflenwad o ddŵr yfed ffres ar gael trwy gydol y sesiwn.

TU ALLAN
Rhaid sicrhau bod man chwarae awyr agored sy’n gysylltiedig â’r lleoliad ar gael fel rheol.  Rhaid iddo fod yn ddiogel ac wedi’i gynnal a’i gadw’n dda, a rhaid mai dim ond y plant sy’n ei ddefnyddio pan fydd y ddarpariaeth ar agor.  
Rhaid sicrhau fod adnoddau a gweithgareddau addas tu allan
Er mwyn rhoi rhyddid i blant symud o du fewn i’r tu allan fel y dymunir, disgwylir i’r drysau allanol yr ystafelloedd fod ar agor yn ystod y sesiwn.  Mewn achosion lle bo’r tywydd yn oer iawn caniateir cau’r drws.
Lle bo tywydd gwlyb bydd angen i’r plant wisgo dillad addas e.e. welîs a dillad sy’n dal dŵr.
Er mwyn diogelwch y plant, mae’n angenrheidiol bod pob aelod o staff yn cydweithio a chadw llygad ar symudiadau’r plant.
Rhaid gwneud asesiad risg o’r tu allan ar ddechrau bob sesiwn - cyn i’r plant fynd allan.
Os yn defnyddio mannau chwarae dros dro – megis y maes parcio – rhaid archwilio’r ardal yn drylwyr i sicrhau nad oes unrhyw rwystrau.
Sicrhau fod digon o staff y tu allan ar bob achlysur i fodloni’r gymhareb staffio.

CANLLAWIAU TÂN

Gweithdrefn Tân
Pan glywir larwm tân yr adeilad a nad yw’n gyfnod prawf ar y larwm tân rhaid ymateb yn syth.

Staff i gasglu’r plant at ei gilydd yn drefnus wrth ddrws mawr y caban fel sy’n cael ei arddangos ar y cynllun.
Yr arweinydd i sicrhau fod y ffôn a’r gofrestr yn ei meddiant.
Cyfri’r plant wrth iddynt adael yr ystafell
Cerdded y plant allan trwy’r drws ac o amgylch yr adeilad i’r man ymgynnull pwrpasol
Cofrestru’r plant – a sicrhau eu bod yn gyfforddus
Disgwyl cadarnhad gan y gwasanaeth tân ei bod hi’n ddiogel iddynt ddychwelyd i’r adeilad
Os nad yw’n ddiogel – cysylltu â rheini / gwarcheidwaid y plant i ddod i’w casglu o fan penodol.


Dilyn y canllawiau uchod gan adael yr adeilad trwy’r prif fynedfa ac ymgynnull ar fuarth yr ysgol



Rhagofalon Tân

Cynnal asesiad risg o beryglon tân yn rheolaidd a’i adolygu pan fo’n briodol.
Sicrhau fod cyflenwad digonol o ddiffoddyddion tân addas mewn mannau amlwg a hwylus, wedi eu gosod a’u harchwilio yn unol â chanllawiau’r Gwasanaeth Tân.
Sicrhau bod dril tân yn cael ei gynnal o leiaf unwaith bob tymor a’i gofnodi ar Ffurflen Adrodd ar dril tân ( Atodiad 56a)
Sicrhau fod y larymau tân yn cael eu profi’n wythnosol a chofnodi hyn ar ffurflen cofnod prawf larwm tân. (Atodiad 56)
Sicrhau bod pob aelod o staff yn derbyn hyfforddiant addas mewn dulliau atal tân.

NODIADAU YCHWANEGOL YN YSTOD Y FLWYDDYN



POLISÏAU
Mae copïau llawn o’r polisïau ar gael yn y Cylch, i’w gweld ar unrhyw adeg.

MAE RHESTR GYFREDOL O BOLISÏAU CYLCH BODHYFRYD AR GAEL YN Y CYLCH I’W GWELD AR UNRHYW ADEG.

